
Opbrengstbelasting

E foyeto aki ta ofresé bo informashon 
tokante Opbrengstbelasting

Kiko ‘opbrengst’ ta nifiká? 
Ganashi (‘opbrengst’) di pagonan hasí na asina 
yamá entidatnan. E ehèmpel mihó konosí di 
ganashi ta ‘winstuitkering’. Otro ehèmpelnan ta  
e loke un Fundashon òf ‘Doelvermogen’ ta paga.  
E diferente posibilidatnan pa un ganashi ta 
menshoná riba nos wèpsait.

Kiko ta entidatnan?
NVnan i BVnan ta e entidatnan mas komun pa 
Opbrengstbelasting, pero ku e terminologia aki   
ta referí tambe na otro formanan manera 
fundashonnan, kooperativanan òf sosiedatnan  
di garantia mutuo. Riba nos wèpsait tin un skema 
total. Un di e kondishonnan pa Opbrengstbelasting 
ta pa e entidat ta establesí riba un di e islanan BES. 

Pa ken e Opbrengstbelasting ta aplikabel?
Responsabel pa pago di e belasting (‘belasting-
plichtig’) ta esun ku ta risibí un ganashi. 
Sinembargo e mes no tin nodi di hasi deklarashon 
di esei pa Opbrengstbelasting. Esun ku ta obligá  
pa retené belasting (‘inhoudingsplichtig’) ta  
e entidatnan ku por pone nan ganashi na  

disposishon (komparabel ku Loonbelasting).  
Esun ku ta risibí e ganashi mester mèldu esaki  
si den e deklarashon riba Inkomstenbelasting.

Dikon un disposishon di lugá di establesi-
mentu (‘vestigingsplaatsbeschikking’)   
ta importante?
Fundashonnan i ‘doelvermogen’nan ku ta establesí 
na e islanan BES, ta kai outomátikamente bou di 
Opbrengstbelasting, meskos ku e entidatnan atmití 
na e asina yamá ‘Handels- en dienstenentrepot’.  
Pa otro entidatnan esaki no ta bálido: ta konsiderá 
e entidatnan aki komo establesí den e parti 
Europeo di Hulanda i ku esaki nan ta kai bou di e 
vennootschapsbelasting hulandes. Apesar di esaki, 
no ta e intenshon pa tur entidatnan ku de fakto  
ta establesí riba e islanan BES bai paga belasting  
na Hulanda. 
Entidatnan por hasi petishon di un ‘vestigings-
plaatsbeschikking’ serka e inspektor, riba kua  
esaki ta deklará ku e entidat ta establesí riba e 
islanan BES. 
Entidatnan ku ta disponé di un ‘vestigingsplaats-
beschikking’ semehante ta kai bou di Opbrengst-
belasting. E kondishonnan ta menshoná riba e 
wèpsait.



Paga tinu! 
Si no hasi un petishon pa un disposishon, e ora ei 
Belastingdienst ta sali for di e punto di bista ku e 
entidatnan ta kai bou di Vennootschapsbelasting  
hulandes (un tarifa di 20-25,5% riba ganashi) i  
posiblemente bou di dividendbelasting.  
Pues ta di sumo importansia – si ta aplikabel – pa hasi 
petishon pa un ‘vestigingsplaatsbeschikking’.

Kiko e tarifa di e Opbrengstbelasting ta?
E tarifa di e Opbrengstbelasting ta 5%.  
E ‘inhoudingsplichtige’ ta retené e belasting riba  
e montante ku e mester paga. Ta papia aki di  
un pago nèto (netto-uitkering), es desir  
un pago ménos di e loke debe na belasting.

Por ta asina ku e entidat ku ta ‘inhoudingsplichtig’ 
ta tuma e belasting ku debe pa su kuenta. Ta paga e 
ganashi, por ehèmpel e dividendo, di forma bruto. 
Den e kaso ei e ‘inhoudingsplichtige’ mester paga 
mas belasting pasobra por konsiderá e pagamentu 
di e 5% pa e pagadó di belasting tambe komo un 
ganashi. Pues pa esei lo mester ‘bruteer’.

Den e kaso ei e ‘inhoudingsplichtige’ mester 
multipliká e ganashi ku 100/95. 

Dos ehèmpel di kalkulashon:
Un NV ta pone dividendo na balor di USD 50.000 
na disposishon di e sosio.
1. Nèto
E belasting ta suma 5% di USD 50.000 ku ta  
USD 2.500
E akshonista ta risibí USD 47.500
2. Bruto
E belasting ta suma 5% di 100/95 X USD 50.000 ku 
ta USD 2.631 
E akshonista ta risibí USD 50.000

E entidat ku ta ‘inhoudingsplichtig’ mester entregá 
e Opbrengstbelasting riba deklarashon denter di 15 
dia despues di final di e kuartal na B/CN. Riba nos 
wèpsait bo ta haña e deklarashon di impuesto 
Opbrengstbelasting ku splikashon.

Tin klóusulanan spesial?
Tin dos klóusula spesial pa e Opbrengstbelasting. 
Esakinan tin di haber ku hasi entrega di un nota i e 
entrega di dokumentonan anual. 

Hasi entrega di nota
E entidat ku ta paga e ganashi mester entregá na 
ontvanger un nota di esaki, ku riba dje entre otro 
datonan di nòmber i adrès di tantu e entidat ku  
ta paga e ganashi komo esun ku ta risibí esaki.  
Mas informashon riba kiko presis mester  
menshoná den e nota i kon pa atendé ku esaki  
ta pará riba nos wèpsait.

Entrega di dokumentonan anual
E entidat ta obligá pa riba un base anual, denter di 
9 luna despues di vensementu di e aña ekonómiko, 
entregá dokumentonan anual na Belastingdienst. 
Den kaso ku e entidat ta disponé di un ‘vestigings-
plaatsbeschikking’ manera definí ariba, e entidat ta 
risibí un invitashon pa entregá e dokumentonan 
anual promé ku vensementu di e tèrmino di 9 luna.

Tin mas informashon disponibel tokante e tópiko aki.  
Konsultá nos wèpsait www.belastingdienst-cn.nl òf bishitá un di nos ofisinanan.

